AS SEREAS

Circe deixa marchar a Odiseo pero  anúncialle que só Tiresias, o adiviño cego, pode indicarlle o camiño á casa: debe ir ao reino de Hades e da fermosa Perséfone, o reino dos mortos
. 
Navegaron varios días cara á escuridade deica acadar o profundo río Océano, que cinxe a terra; chegaron ao bosque de Perséfone e seguiron a pé pola beira do río Océano deica o lugar onde se atopan os dous ríos dos mortos.
 Alí cavaron e derramaron no burato viño e mel mesturado con leite para aplacar os espíritos. Logo Odiseo sacrificou un carneiro e unha ovella negra que lle dera Circe, derramando o sangue no mesmo burato. Logo queimaron os animais en honor de Hades e Perséfone. Ulises non deixou que ningún espírito, nin sequera o da súa nai bebese; so Tiresias que lle advirte de que non debe e debe facer. Logo Odiseo deixa que outros espíritos proben o sangue e fala con eles: primeiro Anticlea, a súa nai; tres veces quixo Odiseo abrazala e tres veces a sombra se esvaeceu; logo Aquiles; despois Agamenón, asasinado pola súa esposa e o seu amante. Tamén viu a Sísifo, empapada a súa fronte en suor de subir sempre o penedo; e Tántalo, sempre sedento.
Volveron á illa de Circe e despois dun banquete de despedida e dalgúns consellos partiron.
Pronto oen un canto, case inaudible, pero tan doce que atrae a todos os que o escoitan coma se turrasen dun fío. Estaban escoitando as voces das sereas que cantaban para os mariñeiros que pasaban preto da illa; divisaron que na illa medraba unha herba alta chea de flores e Odiseo soubo que debaixo repousaban os esqueletos de todos os que responderan á chamada destes cantos que cativaban a alma.

Odiseo ordenou aos seus homes que deixaran de remar; recortou o pan de cera que Circe lles dera e repartiu os anaquiños entre eles para que taparan os oídos e non oíran o doce canto. E a el, ordenou aos seus compañeiros que o ataran ao mastro con fortes maromas e que por ningún motivo o liberasen, por moito que suplicase.
Así o fixeron os compañeiros, empuñaron de novo os remos e navegaron preto dos cantís da illa mentres Odiseo escoitaba os fermosos cantos nos que lle pedían que se achegase. Odiseo sentía nostalxia e loitaba por zafarse. Pero os compañeiros seguían remando e pronto deixaron atrás a illa. Logo sacaron a cera dos oídos e desataron o seu capitán, que choraba coma se perdera o mundo con todos os seus tesouros. E así foi como superaron o primeiros dos perigos anunciados por Circe. Pero pronto tiveron que facer fronte ao seguinte: Escila e Caribdis.
PARA A CASA:
1.-O mundo dos mortos, do que ninguén volve, atraía aos gregos. Investiga que outros heroes conseguiron ir e regresar e por que motivo. Resume nunhas liñas o mito de Orfeo e Eurídice.
2.- Investiga quen eran Sísifo e Tántalo. Por que o castigo de Sísifo se utiliza como metáfora da vida humana? 
3.- Que forma tiñan as sereas en Grecia? Que ser ten a forma que nós lle atribuímos ás sereas?
� Hades e Perséfone reinaban nos infernos, o mundo das sombras. Mais o inferno non é un lugar de tormento como nolo mostra a mitoloxía hebraica senón un lugar pólo que vaban as almas dos defuntos, sem lembrar nada da sua vida anterior. Ningún mortal pode penetrar neste lugar e regresar; so alguns heroes o coseguiron. 


� Unha vez cruzado o Océano había que atravesar o Aqueronte: as almas que recibiran as honras fúnebres podían facelo previo pago ao barqueiro Caronte; non podían pasar nin os insepultos nin os vivos. Neste texto de Homero non se nos menciona a Caronte.





